
Annotatsiya: Ushbu maqolada respublikamizdagi aksiyadorlik jamiyatlarini iqtisodiy koʻrsatkichlarini shaffofligini taʼminlash va ularning ikkilamchi bozordagi 

aksiyalari qiymatini oʻzgarishini ochiq joylashtirish masalalari yoritib beriladi. Aksiyadorlik jamiyatlarini eng muhim koʻrsatkichlari tahlili asosida investorlarni jalb etish 

masalalari ushbu maqolada koʻrib chiqiladi. Bundan tashqari aksiyadorlik jamiyatlarining fond bozorida aksiyalarini fundamental va G. Markovis usulida tahlil qilish 

orqali investitsiyalarni jalb etish koʻrib chiqiladi. 

Kalit so‘zlar: aksiyalar narxi, fond bozori, G.Markovis usuli, texnik tahlil va fundamental tahlil. 

Abstract: This article discusses the issues of ensuring the transparency of the economic indicators of joint-stock companies in our republic and the open placement of 

changes in the value of their shares on the secondary market. This article considers the issues of attracting investors based on the analysis of the most important 

indicators of joint-stock companies. In addition, the attraction of investments by analyzing the shares of joint-stock companies in the stock market using the 

fundamental and G. Markovis methods is considered. 

Keywords: stock price, stock market, G. Markovits method, technical analysis and fundamental analysis. 
Абстрактный: В данной статье рассматриваются вопросы обеспечения прозрачности экономических показателей деятельности акционерных обществ 

нашей республики и открытого размещения изменений стоимости их акций на вторичном рынке. В данной статье рассматриваются вопросы привлечения 

инвесторов на основе анализа важнейших показателей деятельности акционерных обществ. Кроме того, рассматривается привлечение инвестиций путем 

анализа акций акционерных обществ на фондовом рынке с использованием фундаментального метода и метода Г. Марковиса. 

Ключевые слова: цена акций, фондовый рынок, метод Г. Марковица, технический анализ и фундаментальный анализ. 

 

Kirish (Введение/Introduction). 

Respublika iqtisodiyotiga toʻgʻridan-toʻgʻri xorijiy investitsiyalarni 

jalb qilish faoliyati samaradorligini oshirish, xorijiy investorlarni 

mamlakatimiz imkoniyatlari va salohiyati toʻgʻrisida xabardor qilish, 

xorijiy investitsiyalarni jalb etish va oʻzlashtirish sohasida davlat va 

xoʻjalik boshqaruvi organlari, mahalliy ijro hokimiyati organlari 

faoliyatini muvofiqlashtirishni yaxshilash, shuningdek, kompaniyalarni 

fond birjasida aksiyalarini narxini barqarorligini taʼminlashda, ularning 

moliyaviy resurslarining holatini samarali shakllantirishda, mablagʻlardan 

samarali foydalanish, ularni erkin boshqarish va shu bilan taʼmirlash, 

kengaytirish hamda taʼmirlash xarajatlarini hisobga olgan holda ishlab 

chiqarish va sotish barqarorligini taʼminlash zarur boʻladi. Biroq, 

kompaniyalar uchun ushbu chegaralarini tartibga solish juda murakkab 

masala hisoblanadi. 

 Respublikamizda ham korxona va tashkilotlarning fond bozoridagi 

aksiyalar narxini barqarorligini taʼminlash masalasi ham muhim 

muammolardan hisoblanadi. Oʻzbekiston Respublikasi Prezidentining 

28.01.2022-yildagi PF-60-son “2022-2026-yillarga moʻljallangan Yangi 

Oʻzbekistonning taraqqiyot strategiyasi toʻgʻrisida” gi farmonining 1-

ilovasi 26 maqsadida: Mamlakatda investitsiya muhitini yanada 

yaxshilash va uni ng jozibadorligini oshirish, kelgusi besh yilda 120 mlrd. 

AQSH  dollari, jumladan 70 mlrd. dollar xorijiy investitsiyalarni jalb etish 

choralarini koʻrish zarurligini belgilab berilgan[1].  

Investorlarni fond bozoridagi asosiy maqsadi minimal risk hisobida 

daromadini oshirish hisoblanadi. Buning uchun investorlar sotib 

olayotgan aksiyalarini qiymatini bilishi va baholashi zarur boʻladi. 

Bundan tashqari investorlar kompaniyalarning aksiyalari qiymati uning 

moliyaviy holatini baholab beruvchi asosiy indikator ekanligini, uning 

vaqt oʻzgarishi jarayonida narxining tebranishi holatlariga alohida eʼtibor 

qaratish zarur boʻladi. Olib borilgan koʻplab tadqiqotlarda kompaniyaning 

aksiyalar qiymatini bozordagi holatini toʻgʻri ekanligini baholashda 

fundamental tahlildan foydalanadilar. Fundamental tahlil asosida 

kompaniyaning moliyaviy koʻrsatkichlaridan foydalangan holda 

aksiyalarining bozordagi bahosiga toʻgʻri baho berish usuli hisoblanadi. 

Oʻzbekiston Respublikasi Prezidentining 2019-yil 14-yanvardagi 

“Davlat aktivlarini boshqarish, monopoliyaga qarshi kurashishni tartibga 

solish tizimini va kapital bozorini tubdan takomillashtirish chora-

tadbirlari toʻgʻrisida”gi PF-5630-sonli farmoniga asosan mustaqil davlat 

organi – kapital bozorini rivojlantirish agentligi tuzilib, uning asosiy 

vazifalari etib qimmatli qogʻozlar bozorini shakllantirish, rivojlantirish, 

tartibga solish va korporativ boshqaruv sohasida yagona davlat siyosatini 

amalga oshirish belgilangan. Shuningdek, ushbu farmonga asosan, 

Oʻzbekiston Respublikasi Prezidentining “Oʻzbekiston Respublikasi 

Kapital bozorini rivojlantirish agentligi faoliyatini tashkil etish 

toʻgʻrisida”gi 2019-yil 24-yanvardagi PQ-4127-sonli qarori qabul qilinib, 

mamlakatimizdagi qimmatli qogʻozlar bozorini tartibga soluvchi yagona 

davlat organi kapital bozorini rivojlantirish agentligi tashkil etildi. 

Bugungi kunda koʻpchilik aksiyadorlik jamiyatlarida portfel 

daromadliligi kamligi, sof aktivlarining oʻsish tendensiyasi pastligi, 

faoliyati yuritishga quyilgan talablarini murakkabligi mamlakatimiz 

moliya bozorida aksiyadorlik jamiyatlari faoliyatiga qiyinchiliklarni olib 

kelmoqda. Shu sababli ham aksiyadorlik jamiyatlarini moliya bozorida 

faoliyatini rivojlantirishda ularning fundamental tahlil qilish asosida 

investorlarga taqdim etish orqali ularning investitsion jozibadorligini 

oshirish muhim sanaladi. 

Metodologiya (Методология/Methodology). Aksiyadorlik 

jamiyatlari soʻnggi yigirma yil ichida IT infratuzilmasi va operatsion 

texnologiyalarida sezilarli yutuqlarga erishgan boʻlsa-da, daromad 

kutilganidan past boʻldi. Aksiyadorlik jamiyatlari resurslarini 

rejalashtirishning yangi tizimlari, jarayonlarni optimallashtirish vositalari 

va hatto texnik xizmat koʻrsatish samaradorligi oʻzgarishlarni boshqarish 

muammolari, korxonalarning investitsiya jalb etishda fond bozoridagi 

aksiyalar qiymati, ishtiroki va aksiyalar narxi barqarorligi taʼminlash 

muhim rol uynashi mumkin. 

Mavzuga oid adabiyotlar tahlili (Обзор литературы/Literature 

Review). Ushbu sohada koʻplab tadqiqotlar olib borilgan boʻlib, bu 

sohada asosiy tadqiqotchilar AQSH olimlari hisoblanadi. Jumladan, 

Robert Xegstrom fond bozorini toʻliq oʻrganish uchun dastlabki bosqich 

uchun olingan bilimlar yetarli boʻlmaydi. Fond bozori shunchalik 

murakkab va tez oʻzgaruvchan jarayonki uni doimiy ravishda tahlil qilib 

turish har bir investorning muhim sharti hisoblanadi. Buning uchun fond 

bozorini bilishda fundamental tahlilni olib borish kompaniya aksiyalarini 

bozor bahosini aniq belgilash imkonini beradi deb taʼkidlaydi[2]. 

Investitsiya haqida gʻayrioddiy fikrlash usuli. Fond bozori kabi murakkab 

tizimning xatti-harakatlarini tushunish uchun Xegstrom aqliy modellar 

toʻplamini taklif qiladi. Uning taʼkidlashicha, investitsiya biznesida uzoq 

muddatli muvaffaqiyat kaliti moliyaviy jihatdan oʻylashdir. 

Andrey Lukashov va Andrey Moginlar tomonidan olib borilgan 

tadqiqotlarda “fond bozorida asosiy eʼtibor qaratish zarur boʻladigan omil 

kompaniyani haqiqiy bahosini bilishga qaratilgan”. Bunda asosiy eʼtibor 

tadqiqotchilar tomonidan fundamental tahlilning multiplikatorlariga 

qaratilgan[3]. 

Bendjamin Grem tomonidan olib borilgan tadqiqotlarda “investorlar 

uchun fundamental tahlilni olib borishni eng muhim yoʻnalishlarini” 

belgilab bergan. Ushbu tadqiqotlardan hozirgi kunda ham taniqli 

investorlar oʻz faoliyatida keng foydalanib keladi[4]. 

NyuYork universiteti professori Asvat Damodaran kompaniyalarni 

fundamental tahlil qilishni asosiy bosqichlarini belgilab beruvchi ishni 

ommaga taqdim etdi. Muallif biznesni yuritishda falsafiy va amaliy 

usullarni qoʻllagan holda uni baholash usullarini taklif etgan. Olib 

borilgan tadqiqotda barcha takliflar amaliy natijalar asosida keng tahlil 

qilib berilgan boʻlib, kompaniyalarni baholashdagi eng muhim 

koʻrsatkichlariga alohida eʼtibor qaratilgan[5]. 

Moliyaviy menedjerlar uchun jahon amaliyotida eng koʻp 

foydalanilayotgan usullardan biri bu Piter Linch tomonidan ishlab 

chiqilgan usul hisoblanadi. Piter Linch har bir kishi oʻzini birinchi 

navbatda potensial investor sifatida baholashni maslahat beradi. Undan 

keyin samarali investitsion loyihalarni qidirishni va bu asosida kompaniya 

salohiyatini chuqur tahlil qilish zarurligini keltirib oʻtadi[6]. Moliya 

bozorlarida fundamental tahlilni olib borish metodologiyasi va uni amalga 

oshirish mexanizmlari A. S. Kiyanis tomonidan olib borilgan 

tadqiqotlarda keng tahlil qilib berilgan[7]. Yuqorida keltirib oʻtilgan 

tadqiqotlarda olimlar tomonidan fundamental tahlilning investorlar uchun 

juda muhimligi va uni qoʻllash orqali oʻz mablagʻlarini ishonchli 

kompaniyalarga sarflashi muhimligi keltirib oʻtilgan. 

Fundamental tahlilda kompaniya iqtisodiy jarayonlarini uchta 

bosqichda koʻrib chiqiladi. 

Birinchisi iqtisodiy tahlil, bunda kompaniyaning moliyaviy 

hisobotlarini oʻrganmasdan balki hozirgi sharoitda bozordagi iqtisodiy 

holatini tahlil qiladi. Agar bozorda kompaniyaning likvidlik boʻyicha 

muammolari boʻlsa, eng jozibador aksiyalar narxi ham oʻsishi toʻxtaydi. 

Investor uchun makroiqtisodiy indekatorlarni tahlil qilish kapitalini 

kiritmoqchi boʻlgan muhitning qanchalik yaxshi yoki yomonligi 

toʻgʻrisida tasavvur uygʻotadi. Ushbu muhitning yaxshiligi bevosita 

ularga taʼsir qiluvchi omillar inflyatsiya, raqobat, siyosiy va iqtisodiy 

inqirozlarning fond bozoriga taʼsiriga bogʻliq boʻladi. 

Ikkinchisi, tarmoq tahlili boʻlib bunda kompaniyaning shu 

tarmoqdagi iqtisodiy oʻsishi va daromad olishi koʻrib chiqiladi. Investorga 

ushbu tarmoqning iqtisodiy pasayish holatida ham uning aksiyalarini 

narxini oʻzgarishi boʻyicha umumiy tushunchalarga ega boʻladi. 

Uchinchi bu kompaniya tahlili boʻlib, fundamental tahlilning 

markaziy qismi hisoblanadi. Bunda investor kompaniyaning moliyaviy-

xoʻjalik faoliyatini, buxgalteriya hisoboti va narx multiplikatori boʻyicha 

oʻz biznesini baholash imkoniyatini beradi. Shuning bilan birga investor 

olingan tahlillar asosida kompaniya aksiyasini fundamental bahosi bilan 

uning bozordagi haqiqiy bahosini solishtirish imkoniyatiga ega boʻladi.  

Fundamental tahlil asoschilari Amerikalik olimlar Bendjamin Grem va 

Devid Dodd tomonidan birinchi marotaba ishlatilgan boʻlib, hozirgi kunda 

koʻplab investorlar tomonidan kompaniyalarni aksiyalariga kapital 

kiritmoqchi boʻlganlarida ushbu tahlildan foydalangan holda amalga 

oshiradilar[8-11]. 

Tahlil  va natijalar (Анализ  и  результаты/ Analysis  аnd 

results).  

Maqolamizda respublikamizda faoliyat olib borayotgan uchta 

aksiyadorlik jamiyatlarining moliyaviy koʻrsatkichlaridan foydalangan 

holda fundamental tahlilini koʻrib chiqamiz. Ushbu aksiyadorlik 

jamiyatlariga quyidagilar kiradi: 

1. “Kvarts” (/KVTS/) aksiyadorlik jamiyati;  

2. “Qizilqumsement” (/QZSM/) aksiyadorlik jamiyati;  

3. “Oʻzbekiston metallurgiya kombinati” aksiyadorlik jamiyati.   

Ushbu kompaniyalarni moliyaviy-xoʻjalik faoliyatini tahlil qilishda 

jahon amaliyotida keng foydalanib kelinayotgan multiplikator guruhidan 

foydalanamiz. Biz quyidagi multiplikator guruhlarini oʻzaro tahliliy 

koʻrsatkichlarini koʻrib chiqamiz: 

− (P/E) narx/foyda koeffitsiyenti;  

− (P/S) narx/tushum koeffitsiyenti;  

− (P/BV) narx bahosi koeffitsiyenti;  

− EV / EBITDA operatsion foyda oʻrtasidagi farq koeffitsiyenti.  

P/E  (P/E – Price to Earnings ratio) ushbu indikator orqali 

aksiyadorlik jamiyatlari aksiyalarining bozor bohosini bir aksiyadagi 

yillik daromadiga nisbatiga teng boʻlgan moliyaviy koʻrsatkich 

hisoblanadi va quyidagicha topiladi:  

𝐏/𝐄 = 𝑷/𝑬𝑷𝑺 yoki 𝐏/𝐄 =kapital/sof foyda 

Bu yerda P – aksiyaning bozor bahosi, 𝐄𝐏𝐒 = sof foyda – har bir 

aksiyaga toʻlangan dividend aksiyalar soni Ushbu koʻrsatkich 

aksiyadorlik jamiyatlarining investitsion jozibadorligini qiyosiy 

baholashda foydalaniladigan asosiy koʻrsatkichlardan biridir. 

 
Koeffitsiyentning kichik qiymati shuni koʻrsatadiki, kompaniyaning 

foydasi bozorda ushbu koeffitsiyent kattaroq boʻlgan boshqa 

kompaniyaning foydasidan arzonroq baholanadi. Koeffitsentning sezilarli 

kamchiligi sifatida, uning buxgalteriya hisobotida zarar aks ettirilgan 

kompaniyaga nisbatan koʻllash mumkin emasligidir, chunki bunda 

kompaniyaning qiymati manfiy boʻladi. Koeffitsiyentning optimal 

darajasi 12-15 oraligʻida boʻlishi lozim. 

Olingan tahlillarga asosan agar investor “Kvarts” aksiyadorlik 

jamiyatini aksiyalariga mablagʻini tikadigan boʻlsa, uning koʻrsatkichi 

2024 yil uchun 5,49 ga teng boʻlgan, “Qizilqumsement” va “Oʻzbekiston 

metallurgiya kombinati” aksiyadorlik jamiyatlarining 2024-yildagi 

natijalari 10,94 hamda 10,70 birlikka teng boʻlgan.Ushbu koʻrsatkichlar 

Bendjani Grem tomonidan taklif etgan 8≤ 𝐏/𝐄 ≤15 oraliqda boʻlib eng 

optimal variant hisoblanadi. Agar aksiyadorlik jamiyatlarini aksiyalari 

qiymatini fond birjasidagi narxiga eʼtibor qaratadigan boʻlsak, “Kvarts” 

AJ ni aksiyalari narxi 2025 yil boshiga nisbatan 966,99 soʻmdan turlicha 

tebranishlarga ega boʻlib, eng yuqori koʻrsatkichga 15-yanvar kuni 1175 

soʻmni tashkil etgan boʻlsa, eng past narxi 25-mart kuni 886,01 soʻni 

tashkil etgan. 2025-yil 10-iyundagi holatiga koʻra aksiya narxi 970 soʻmni 

tashkil etgan. 

Xuddi shunday “Qizilqumsement” aksiyadorlik jamiyati aksiyasi 

2025-yil boshida 1496,06 soʻmni tashkil etgan boʻlsa, eng yuqori narxi 1-

mayda 1580 soʻmni va eng past narxi 10-iyun kuni 1222 soʻmni tashkil 

etgan. 

 
Xuddi shunday, “Oʻzbekiston metallurgiya kombinati” aksiyadorlik 

jamiyatining aksiyalar narxi 2025-yil boshida 1495 soʻmni tashkil etgan 

boʻlsa, eng yuqori narxi 1-mayda 1580 soʻmni va eng past narxi 5-fevral 

kuni 1289 soʻmni tashkil etgan. 

 
Multiplikatorni keyingi tahlili bu P/B koeffitsiyent boʻlib, 

aksiyadorlik jamiyatlari aksiyalarining bozor bahosini bir dona aksiyadagi 

balans qiymatiga nisbati orqali quyidagi formula orqali aniqlanadi: 𝑷/𝑩 = 

aksiyaning bozor qiymati/ aksiyaning nominal qiymati. Ushbu koʻrsatkich 

aksiyadorlik jamiyatlarining aksiyalarini bozor qiymati nominal qiymati 

bilan bogʻliqligini hamda aksiyadorlik jamiyatini aksiyalarini likividlilik 

darajasini va jozibadorligini koʻrsatadi. Uning  optimal darajasi 1-2 

oraligʻida boʻlishi lozim[8]. 

Olib borilayotgan tahlilimizning keyingi multiplikatori aksiya bozor 

bahosini uning nominal bahosiga nisbati orqali aniqlanadigan 

koeffitsiyent (P/BV – (Price to Book Value)  hisoblanadi. Ushbu 

multiplikator kompaniya aksiyalarini bozorda nominal bahosiga nisbatan 

toʻgʻri baholangan yoki baholanmaganini koʻrsatadi, yaʼni investorni 

kompaniya aksiyalarining balans bahosiga nisbatan qancha toʻlashini 

belgilab beradi. 

Ushbu uchta aksiyadorlik jamiyatini ushbu multiplikator boʻyicha 

diagrammasi quyidagicha koʻrinishda boʻladi: 

“Qizilqumsement” aksiyadorlik jamiyatining eng yaxshi natijasi 2021 

yilda 3,76 birlikka teng boʻlgan. Aksiyadorlik jamiyatining iqtisodiy 

koʻrsatkichlarini tahlil qiladigan boʻlsak, “Qizilqumsement” aksiyadorlik 

jamiyati yillik buxgalteriya hisobotini Oʻzbekiston Respublikasining 

buxgalteriya hisobi Milliy standartlariga muvofiq eʼlon qilgan. “Kvarts” 

AJ ning ushbu multiplikator boʻyicha natijasi 2021, 2022 va 2024 yillarda 

ijobiy holat deb baholangan boʻlsa, 2023 yilda esa eng past koʻrsatkichga 

ega boʻlib 1,45 birlikka teng boʻlgan.   

 

 
2024 yil tahliliga koʻra, “Kvarts” AJ  ROE koeffitsiyenti natijasi 

0,39% boʻlib, “Qizilqumsement” aksiyadorlik jamiyatiniki 0,09% hamda 

“Oʻzbekiston metallurgiya kombinati” aksiyadorlik jamiyatiniki 0,09% ga 

teng boʻlgan. Shu yil uchun aksiyadorlik jamiyatlari sarflagan 1 soʻmiga 

“Kvarts” AJ 3,9 tiyin, “Qizilqumsement” 9 tiyin hamda “Oʻzbekiston 

metallurgiya kombinati” aksiyadorlik jamiyati 9 tiyin sof foyda qilgan. 

 Tahlil qilingan davrlarda eng yuqori koʻrsatkich ROE koeffitsiyenti 

boʻyicha “Kvarts”  aksiyadorlik jamiyatiga tegishli boʻlib, uning 

aksiyalari bozorda toʻgʻri baholangan deb hisoblash mumkin.  

Xulosa (Заключение, Conclusion). 

Yuqorida olingan tahlillar asosida respublikamizda aksiyadorlik 

jamiyatlarini fond bozorida aksiyalarini eng muhim multiplikator 

koeffitsiyenti orqali tahlil qilish orqali quyidagi xulosalar shakllantirildi: 

1. Olingan tahlillarga asosan agar investor Kvarts» aksiyadorlik 

jamiyatini aksiyalariga mablagʻini tikadigan boʻlsa, uning koʻrsatkichi 

2024 yil uchun 5,49 ga teng boʻlgan, “Qizilqumsement” va “Oʻzbekiston 

metallurgiya kombinati” aksiyadorlik jamiyatlarining 2024-yildagi 

natijalari 10,94 hamda 10,70 birlikka teng boʻlib, Bendjani Grem 

tomonidan taklif etgan 8≤ P/E ≤15 oraliqda boʻlib eng optimal variant 

ekanligi aniqlandi.  

2. Ikkinchi multiplikator 1≤P/B≤2 oraligʻi boʻyicha tahlil 

qilinganda, faqatgina “Kvarts” aksiyadorlik jamiyatini aksiyalarini 

jozibadorligi yoki likvidliligi 2020-yilda ijobiy natijani bergan. Qolgan 

ikkita aksiyadorlik jamiyatini aksiyalarni likvidlilik darajasi oʻrnatilgan 

oraliqda emas. Ammo “Qizilqumsement” AJ aksiyalarining likvidlilik 

darajasi ham 2024 yilga kelib maʼlum maʼnoda belgilangan meʼyorlardan 

oshgan.  

Uchinchi multiplikator boʻyicha AJ tahlil qilinganda “Kvarts” AJ 

ning ushbu multiplikator boʻyicha natijasi 2021, 2022 va 2024 yillarda 

ijobiy holat deb baholangan boʻlsa, 2023 yilda esa eng past koʻrsatkichga 

ega boʻlib 1,45 birlikka teng boʻlgan.   

3. “Oʻzbekiston metallurgiya kombinati” aksiyadorlik jamiyatida 

aksiyalarining bozor bahosi nominal bahosiga nisbatan salbiy boʻlgan. 

Demak aksiyadorlik jamiyatining aksiyalari likvidli hamda samaradorlik 

koʻrsatkichi past deb baholash mumkin.  Investorlar uchun eng qulay 

aksiya tahlil natijasiga koʻra bu “Kvarts” aksiyadorlik jamiyati aksiyalari 

hisoblanadi. 

4. 2024-yil tahliliga koʻra, “Kvarts” AJ  ROE koeffitsiyenti 

natijasi 0,39% boʻlib, “Qizilqumsement” aksiyadorlik jamiyatiniki 0,09% 

hamda “Oʻzbekiston metallurgiya kombinati” aksiyadorlik jamiyatiniki 

0,09% ga teng boʻlgan. Shu yil uchun aksiyadorlik jamiyatlari sarflagan 1 

soʻmiga “Kvarts” AJ 3,9 tiyin, “Qizilqumsement” 9 tiyin hamda 

“Oʻzbekiston metallurgiya kombinati” aksiyadorlik jamiyati 9 tiyin sof 

foyda qilgan. Tahlil qilingan davrlarda eng yuqori koʻrsatkich ROE 

koeffitsiyenti boʻyicha “Kvarts”  aksiyadorlik jamiyatiga tegishli boʻlib, 

uning aksiyalari bozorda toʻgʻri baholangan deb hisoblash mumkin.  

5. Investitsiya portfelini samaradorligini aniqlashda Markovis 

usulidan foydalangan holda risk darajasini chegaralash orqali maksimal 

daromadga erishish boʻyicha tahlil etilganda portfelni umumiy risk 

darajasi 2,17% ga, umumiy daromadi esa 1,19% ga teng boʻladi. 

Aksiyalarni portfeldagi ulushi boʻyicha <Kvarts> aksiyadorlik jamiyati 

0%, <Qizilqumsement> aksiyadorlik jamiyati 0% hamda “Oʻzbekiston 

metallurgiya kombinati” aksiyadorlik jamiyati 100% aksiyalari olinganda 

investitsiya portfeli yuqori samarali boʻladi.  

Yuqoridagi xulosalarga asosan quyidagi takliflar ishlab chiqildi: 

- aksiyadorlik jamiyatlari iqtisodiy samaradorlik koʻrsatkichlarini 

oshirishda kraudfand usuli orqali aksiyalariga aholi boʻsh pul 

mablagʻlarini jalb etishni amalga oshirish; 

- aksiyadorlik jamiyatlarida aksiyalarini bozor bahosini oshirishda 

yangi startaplardan kengroq foydalangan holda venchur kapitaldan 

foydalanish tavsiya etiladi; 

- aksiyadorlik jamiyati shaklida faoliyat yuritayotgan korxonalar oʻz 

rivoji uchun investitsiyalarni qimmatli qogʻozlar chiqarish va joylashtirish 

orqali jalb etishda SPO lardan keng foydalanish; 

- aksiyalarni jozibadorligini yanada oshirishda  IPO lar orqali 

qoʻshimcha aksiyalarni bozorga joylashtirish orqali moliyalashtirish zarur 

boʻladi. 

